
Leta Zunze Ubumwe za Amerika ntizishigikiye ikiringo ca gatatu 
  
Ibiro vya Leta Nzunze Ubumwe za Amerika I Burundi bisubiye kumenyesha yuko mu 
gihe Perezida Nkurunziza Petero yo kwitoza mu kiringo ca gatatu ivyo bizoba 
bitadukanye n’amasezerano y’Arusha. Leta Nzunze Ubumwe za Amerika zibandanya 
gusaba zishimitse Perezida Nkurunziza Petero ko atokwitoza mukiringo ca gatatu kuko 
ivyo bitadukanye n’amasezerano ya Arusha be n’intambwe y’amahoro igihugu cari 
kigezeko  inyuma y’indwano yahitanye abatari bake.  
  
Abanyagihugu bose ba Leta Nzunze Ubumwe za Amerika, eka n’abashingamateka be 
n’abakenguzamateka bico gihugu, bose barafise uburenganzira bwo gushikiriza 
ivy’ivyiyunviro vyabo bwa munyagihugu kuvyerekeye politike y’ico gihugu n’ibindi 
bihugu. Ariko rero, aho Leta Nzunze Ubumwe za Amerika zihagaze ku kibazo c’ikiringo 
ca gatatu n’uko amasezerano ya Arusha ategerezwa kwubahirizwa kandi kutubahiriza ayo 
masezerano n’uguhungabanya intambwe Uburundi bwari bugezeko. 
  
Vyongeye hari ibikenewe kugira amatora abe meza, atunganywe kumugaragaro kandi 
yemerwe na bose bidakwiye muri uno mwanya mu gihugu. Aho twovuga nk’itotwezwa 
ry’abanyepolitike, iyugarwa ry’amaradiyo yigenga, gukoresha igikenya kubariko 
bariyamamaza bateye kubiri n’ikiringo ca gatatu be n’ingendo y’urwaruko 
rw’umugambwe CNDD-FDD aho hari za raporo zimenyesha ko urwo rwaruka 
ruburabuza abo badasangiye ivy’iyunviro vya politike.  Ivyo bimenyetso rero ntibiranga 
igihugu kirimwo demokarasi kandi cegereje gutunganya amatora mu gihugu cose. 
  
Leta Nzunze Ubumwe za Amerika zisavye rero impande zose zerwa n’ikibazo 
c’Uburundi kugira ukwihangana eka n’abafasha Uburundi bo muri kano karere. Leta 
Nzunze Ubumwe za Amerika zirongera zigasaba kandi aberwa boze n’ico kibazo 
kubandanya igikorwa co kugarukana amahoro mu gihugu bisunze na cane cane 
amasezerano ya Arusha, zikongera kandi zigasaba ko boja kubiri n’ico cose coza 
gihungabanya umutekano canke giteye kubiri na Leta yubakiye ku mateka n’amategeko.

